
ᑐᓴᕐᑕᐅᓴᐅᑎᒋᒋᐊᓖᑦ 

 
ᓂᕆᖃᑎᒌᓪᓗᑕ, ᐊᒥᕐᖄᓗᑕ ᐃᓅᖃᑎᒌᑦᓯᐊᓗᑕᓗ: ᒫᑦᓯ ᑕᕐᕿᖁᑎᐅᕗᖅ ᓂᕆᑦᓯᐊᖃᑦᑕᕆᐊᖃᕐᓂᒧᑦ ! 

 
ᑰᑦᔪᐊᖅ, ᒫᑦᓯ 2, 2015 – “ᓂᕿ ᑭᖕᖒᒪᓇᕐᑐᖁᑎᑐᐃᓐᓇᐅᖏᓪᓚᖅ ᑭᓯᐊᓂᓕ ᐃᓚᒌᑦᑐᓄᑦ ᐃᓚᓐᓈᕇᑦᑐᓄᓪᓗ 
ᐅᐱᒍᓱᖃᑎᒌᒍᑎᑦᓴᐅᕗᖅ” ᐃᕐᙯᑎᑦᓯᒋᐊᕈᑎᒋᒍᒪᕙᐅᒃ ᓄᓇᕕᒻᒥ ᐃᓗᓯᓕᕆᔨᒃᑯᑦ ᐊᒻᒪᓗ ᐃᓘᓐᓀᓂᒃ 
ᐃᕐᙯᑎᑦᓯᒍᒪᑦᓱᑎᒃ ᒫᑦᓯᒥ ᑕᕐᕿᖁᑎᐅᒻᒪᑦ ᓂᕆᑦᓯᐊᖃᑦᑕᕆᐊᖃᕐᓂᒧᑦ ᐊᒻᒪᓗ ᒫᑦᓯ 27 ᓂᕿᑐᐃᓐᓇᑐᖃᑦᑕᓂᕐᒧᑦ 
ᐅᓪᓗᖁᑎᐅᑦᓱᓂ. ᓄᓇᓖᑦ ᐊᑐᓂ ᓱᒐᑦᓴᖃᕐᑎᓯᖁᔭᐅᓯᒪᕗᑦ ᑖᒃᑯᓇᓂ ᐊᕐᕌᒍᑕᒫᑦ ᐅᒡᓗᖁᑎᓕᐊᒍᓯᒪᔪᓂ, ᐊᑐᐃᓐᓇᖃᕐᒪᑦ 
ᑮᓇᐅᔭᓂᒃ, ᓴᓇᕐᕈᑎᑦᓴᓂᓪᓗ ᓂᕐᓯᐊᓭᑦ ᐊᓪᓚᑕᐅᓯᒪᐅᑎᖏᓐᓂᒃ, ᓂᕆᑦᓯᐊᕆᐊᖃᕐᓂᒨᓕᖓᔪᓂᒃ ᐱᖕᖑᐊᕈᓯᕐᓂᒃ 
ᑐᓴᐅᑎᒃᑯᓗ ᑐᓴᕐᑎᓯᒍᑎᑦᓴᓂᒃ ᓄᓇᓕᒻᒥ ᓂᕆᑦᓯᐊᕆᐊᖃᕐᓂᒥᒃ ᓴᐳᑦᔨᒍᑎᑦᓴᓕᐊᒍᓯᒪᔪᓂᒃ.   
 
ᓂᕆᑦᓯᐊᖃᑦᑕᕆᐊᖃᕐᓂᖅ ᓄᓇᕕᒻᒥ ᐅᖃᐅᓯᐅᒻᒪᕆᓲᒍᓕᕐᑐᖅ ᐊᕐᕌᒍᓂ ᐊᓂᒎᑎᔪᓂ ᐊᒥᓱᓂᓪᓗ ᐱᒋᐊᕐᑎᓯᒍᑎᐅᓯᒪᑦᓱᓂ, 
ᓄᓇᓕᒻᒥ ᐃᒐᓕᖃᕐᓂᖅ, ᐅᑭᐅᖃᑎᒌᖕᖏᑐᑦ ᐃᓚᐅᒍᒪᑦᓯᐊᐸᑦᑎᓗᒋᑦ ᐊᕐᓀᑦ ᐊᖑᑏᓪᓗ, ᐊᕐᕌᒍᑕᒫᕐᓗ 
ᑲᑎᒪᓂᐊᕈᓯᖃᕐᐸᓱᓂ ᓄᓇᓕᒻᒥ ᓯᑦᔭᐅᔫᓐᓂ ᑕᒣᓐᓂ ᐃᒐᓕᖃᕐᓂᒨᓕᖓᔪᒥᒃ ᓄᓇᕕᒻᒥ ᐃᓗᓯᓕᕆᕕᑎᒍᑦ 
ᐃᓂᓪᓚᑕᐅᓯᒪᔪᒥᒃ. ᐊᒻᒪᓗ, ᓂᕆᑦᓯᐊᖃᑦᑕᕆᐊᖃᕐᓂᒥᒃ ᐃᓕᓭᒍᑎᑦᓭᑦ ᓄᐃᑕᐅᓐᓂᒥᔪᑦ ᓄᕕᒻᐱᕆ 2014-ᒥ ᓄᓇᕕᒻᒥ 
ᐃᓗᓯᓕᕆᕕᒻᒧᑦ ᐃᓕᓴᕐᕕᓅᕐᑕᐅᓱᑎᒃ, ᐋᓐᓂᐊᕕᐊᐱᓐᓄᓗ ᐯᕆᑦᓯᕕᓐᓄᓗ ᐊᒻᒪᓗ ᐃᓚᒌᑦ ᐃᑲᔪᕐᑕᐅᕕᖏᓐᓄᑦ 
ᐃᓚᒌᑦᓱᑕ ᐊᒻᒪᓗ ᓱᖏᕐᑐᐃᕕᒃ, ᓄᓇᓕᒥᓪᓗ ᖃᓄᐃᖕᖏᓯᐊᕐᓂᓕᕆᔩᑦ ᐊᕐᖁᑎᐅᑎᓪᓗᒋᑦ. 
 
ᐃᑲᔪᕐᓯᒋᐊᕈᑎᐅᒻᒥᑎᓪᓗᒋᑦ ᓄᓇᕕᒻᒥᐅᓂᓪᓗ ᑐᓴᐅᒪᑎᑦᓯᒍᑎᑦᓴᐅᓱᑎᒃ ᓂᕆᑦᓯᐊᕆᐊᖃᕐᓂᒥᒃ, ᓄᓇᕕᒻᒥ ᓂᐅᕕᕐᕕᓕᒫᓂ 
ᖁᓕᕈᐊᑦ ᐊᑭᓐᓇᒥᐅᑦᓯᑐᕐᑕᐅᖃᑦᑕᒥᔪᑦ. ᖃᐅᔨᒪᑎᑦᓯᒍᑎᑦᓴᓂᒃ ᓂᐅᕕᕐᕕᓂ ᖁᓕᕈᐊᕐᓅᖃᕐᑕᐅᓯᒪᔪᓂᒃ 
(ᓂᓪᓕᒪᔪᖃᐅᑎᓂᓪᓗ ᖁᐊᖃᐅᑎᓂᓪᓗ), ᓄᐃᑕᑎᑦᓯᒍᑕᐅᔪᓂᒃ ᓱᓀᑦ ᓂᕿᑦᓯᐊᒍᓂᕐᐸᐅᒪᖔᑕ. ᑐᖕᖓᕕᖃᕐᓱᑎᒃ ᑲᓇᑕᒥ 
ᓂᕿᑦᓯᐊᓂᒃ ᖃᐅᔨᒪᒍᑎᓂᒃ ᑕᓪᓕᒣᒍᒻᒪᑕ.  

 
“ᓂᕆᑦᓯᐊᖃᑦᑕᓂᖅ ᑎᒥᖃᑦᓯᐊᓇᕐᑑᕗᖅ ᐃᓱᒪᖃᑦᓯᐊᓇᕐᑑᓱᓂᓗ ᓄᒃᑭᓇᕐᑑᓱᓂᓗ ᐅᓪᓗᑕᒫᑦ ᓱᓇᓱᐊᕐᑐᖃᓚᖓᒻᒥᒐᒥ,” 
ᐃᙯᑎᑦᓯᒋᐊᕈᑎᖏᑦ ᐋᓐᓂᐊᓯᐅᕐᑎᒪᕆᐅᑉ ᓯᐊᔾ ᑎᐅᕆᐅᑉ, ᑐᑭᒧᐊᖅᑎᓯᔨᐅᑉ ᓇᐅᓕᒫᓂᒃ ᐃᓗᓯᓕᕆᓂᕐᒧᑦ ᐊᓪᓚᕕᒻᒥ 
ᓄᓇᕕᒻᒥ ᐃᓗᓯᓕᕆᕕᒻᒥ, “ᓂᕿᑐᐃᓐᓇᑐᖃᑦᑕᓂᖅ ᐱᒻᒪᕆᐊᓘᕗᖅ ᓂᕿᑦᓯᐊᑐᖃᑦᑕᕈᒪᔪᖃᕈᓂ ᑕᕝᕙᓂᓗ ᐊᕐᕌᒍᒥ, ᒫᑦᓯ 
27 ᓂᕿᑐᐃᓐᓇᑐᖃᑦᑕᓂᕐᒧᑦ ᐅᓪᓗᖁᑎᓕᐊᒍᓯᒪᑦᓱᓂ ᐃᓘᓐᓀᓂᓪᓗ ᐅᓪᓗᓯᐅᖃᑕᐅᖁᔨᓛᕐᓱᖓ ᓂᕿᑐᐃᓐᓇᑐᖃᑎᖃᕐᓗᓯ 
ᐃᓚᓐᓈᓯᓐᓂᒃ ᐃᓚᑦᓯᓂᓪᓗ.”  

